
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M

PËR  DHËNIE AUTORIZIMI PËR NDRYSHIMIN E VENDNDODHJES SË QENDRËS SË VOTIMIT NR. 3155 DHE 2595/1 PËR ZGJEDHJET PËR ORGANET E QEVERISJES VENDORE TË DATËS 21.06.2015

Komisioni Qendror i Zgjedhjeve, në mbledhjen e datës 17.06.2015, me pjesëmarrjen e: 

Lefterije
LUZI-



Kryetare

Denar

BIBA-



Zëvendëskryetar

Edlira

JORGAQI-                       Anëtare

Gëzim

VELESHNJA-


Anëtar

Hysen

OSMANAJ-


Anëtar

Vera

SHTJEFNI-


Anëtare

shqyrtoi çështjen me:

OBJEKT:
Për dhënien e autorizimit për ndryshimin dhe caktimin e vendndodhjes së qendrës se votimit nr. 3155 dhe 2595/1 për zgjedhjet për organet e qeverisjes vendore, të datës 21 qershor 2015.
BAZË  LIGJORE: 
Neni 23, pika 1, germa "a", të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar. 

Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve,

V Ë R E N: 

Vendndodhja e qendrës së votimit nuk mund të ndryshojë në 40 ditët e fundit para datës së zgjedhjeve, përveç rasteve të parashikuara në nenin 62, pika 4, të Kodit Zgjedhor. Në këto raste, ndryshimi autorizohet nga KQZ-ja. 
KZAZ nr. 57, qarku Fier, me shkresën nr. 6149 prot., datë 16.06.2015, bën me dije se shtetasi Nesti Thomo, në objektin privat të të cilit ishte caktuar vendodhja e QV nr. 3155, nuk ka  pranuar që objekti i tij të shërbejë si qendër votimi ditën e zgjedhjeve. Zoti Nesti Thomo ka depozituar pranë KZAZ 57, deklaratë për ku parashtron se nuk është dakort qës QV nr. 3155, të vendoset në objektin e tij, pasi nuk ka kushtet e mjaftueshme për QV dhe ndodhet 2.3 km larg fshatit Sulaj. 
KZAZ nr. 57 i kërkon KQZ  të sqarohet situata për këtë QV. U komunikua me Kryetarin e Komunës Dermenas, dhe konfirmohet fakti i parashtruar nga KZAZ nr. 57, si dhe paraqitet si alternativë objekti i z. Bajram Memca, i cili ka sipërfaqe 80 m2. 

Kryetari i Bashkisë Gramsh, me shkresën nr. 5431/1 prot., datë 17.06.2015, kërkon që QV nr. 2595/1, e caktuar në Shkollën “35 vjetori”, të vendoset në lokalin privat të z. Muharrem Bici. Po këtë kërkesë adreson dhe KZAZ nr. 51, qarku Elbasan. Arsyet e parashtruara në dy këto kërkesa, bazohen në faktin se në shkollën “35 vjetori”, ku janë të vendosura dy qendra votimi, është e pamundur të vendoset dhe një qenër votimi e tretë. 
Në vlerësim të fakteve dhe rrethanave të referuara nga kryetarët e  njësive të qeverisjes vendore, dhe KZAZ 57 dxhe 51, KQZ gjen shkaqe të arsyeshme për të dhënë autorizimin për  ndryshimin e vendndodhjes së qendres së votimit nr. 3155 dhe QV 2595/1.
                                   PËR KËTO ARSYE

Bazuar në nenin 23, pika 1, germa "a",  nenin  93, pika 2, germa “a” dhe  pika 3, nenin 64, pika 2, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar, nenin 5 të Udhëzimit nr. 1, datë 12.12.2012 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet”, Komisioni Qendror i Zgjedhjeve,
V E N D O S I :

1. Të japë autorizimin për ndryshimin e vendndodhjes së qendrës së votimit nr. 3155, Komuna Dermenas, Qarku Fier, duke e caktuar atë në ambjentin privat të z. Barjam Mernica.

2. Të japë autorizimin për ndryshimin e vendndodhjes së qendrës së votimit nr. 2595/1, Bashkia Gramsh, duke e caktuar atë në ambjentin privat të z. Muharrem Bici.
3. Kryetarët e Njësive të Qeverisjes Vendore të afishojnë menjëherë listat e zgjedhësve në vendodhjen e qendrës së votimit.

4.  Kryetarët e Njësive të Qeverisjes Vendore të rinjoftojnë menjëherë zgjedhësit, për adresën e re të qendrës së votimit.

5. Ky vendim hyn ne fuqi menjëherë.

 Nr. 670 i Vendimit
         Data  17.06.2015
       Ora 13.00 e Vendimit

Për dhënie autorizimi për ndryshimin e vendndodhjes së qendrës së votimit nr, 3155 për zgjedhjet për Organet e Qeverisjes Vendore të datës 21 Qershor 2015

